
1. ṰHALUTSHEDZO  

1.1. “Mbadelo dza tswikelelo” zwi amba mbadelo dzo tiwaho ndivho i ya tshipiḓa 22(6) kana 54(6) tsha Mulayo 

wa Ṱhuṱhuwedzo ya Tswikelelo kha Mafhungo wa vhu 2 wa 2000 (PAIA), zwi tshi tevhedza nyimele yeneyo;   

1.2. “Ndaulo” Ndaulo ya Vhudavhidzani ho Ḓiimisaho ya Afrika Tshipembe; 

1.3. ‘‘Muṋe wa Data/Mafhungo’’ zwi amba muthu ane mafhungo a vha awe;  

1.4. “Mufarisamuofisiri wa Mafhungo” zwi amba muthu o tiwaho kha Ndaulo ane a vha na vhuḓifhinduleli ha u 

thusa Muofisiri wa Mafhungo kha Khumbelo ya PAIA; 

1.5. “U sumbedza nḓila” zwi amba u sumbedza nḓila nga ha uri PAIA i shumiswa hani nga muthu muṅwe na 

muṅwe ane a tama u shumisa pfanelo ifhio kana ifhio yo sumbedzwaho kha PAIA na Mulayo wa Tsireledzo ya 

Mafhungo a Muthu wa vhu 04 wa 2013 (POPIA), sa zwo sumbedzwaho kha tshipiḓa tsha vhu 10 tsha PAIA; 

1.6. “Khomishini ya Pfanelo dza Vhathu” zwi amba Khomishini ya Pfanelo dza Vhathu ya Afrika Tshipembe yo 

sumbedzwaho kha tshipiḓa tsha vhu 181 (1) (b) tsha Ndayotewa;  

1.7. “Muofisiri wa Mafhungo” zwi amba Mulanguli Muhulwane, kana muthu o tou farelaho khazwo;  

1.8. “Mulanguli wa Mafhungo” zwi amba Mulanguli wa Mafhungo o tholwaho zwi tshi tevhedza tshipiḓa tsha vhu 

39 tsha POPIA; 

1.9. “Khumbelo ya Khaṱhululo ya nga Ngomu ha Tshiimiswa” zwi amba khumbelo ya khaṱhululo ya nga ngomu 

i itwaho kha mulanguli o teaho zwi tshi tevhedza tshipiḓa tsha vhu 74 tsha PAIA; 

1.10. “Minisiṱa” zwi amba muraḓo wa Khabinethe ane a vha na vhuḓifhinduleli ha ndaulo ya zwa vhulamukanyi; 

1.11. “Muthu” zwi amba muthu a tshilaho kana wa mulayo; 

1.12. “Mafhungo a Muthu” zwi amba mafhungo a elanaho na zwiṱalusi zwa muthu a tshilaho, zwi tshi katela na u 

sa fhelela fhedzi kha  

(a) mafhungo a re/fanaho na a lushaka, ṱhaluso ya mbeu, mbeu, vhuimana, tshiimo tsha mbingano, murafho, 

vhubvo ha lushaka kana tshitshavha, muvhala, vhuḓibaḓekanyi kha zwa mbeu, miṅwaha, tshiimo tsha 

mutakalo wa muvhili kana wa muhumbulo, tshiimo tsha mutakalo, vhuholefhali, vhurereli, mikhwa, 

lutendo, mvelele, luambo na mabebo a muthu;  

(b) mafhungo maelana na pfunzo kana ḓivhazwakale ya dzilafho, masheleni, vhutshinyi na mushumo zwa 

muthu onoyo;  

(c) nomboro iṅwe na iṅwe ya ṱhaluso, tshiga, ḓiresi ya imeiḽi, ḓiresi ya vhupo, nomboro ya luṱingo, 

zwidodombedzwa zwa vhupo, tshiṱalusi tsha kha inthanethe kana tshiṅwe tshithu tshi re na vhuṱumani na 

onoyo muthu;  

(d) zwidodombedzwa zwa magunwe zwa muthu onoyo;  

(e) mihumbulo yo ṱahiswaho nga ononyo muthu, kuhumbulele kana dzangalelo ḽa onoyo muthu;  

(f) maṅwalo o rumelwaho nga muthu o khwaṱhaho kana ane a sa vhe vhuṱanzi a phuraivethe kana tshidzumbe 

kana maṅwe maṅwalo ane a ḓo bvisela khagala zwiṅwe zwithu zwine zwa bva kha maṅwalo a kale;  

(g) mihumbulo kana kuhumbulele kwa muṅwe muthu nga ha onoyo muthu; na  

h) dzina ḽa muthu arali ḽi hanefho kha zwidodombedzwa zwa vhuṋe maelana na muthu kana u bviselwa khagala 

ha dzina ḽone ḽiṋe zwi tshi ḓo bvisela khagala zwidodombedzwa zwa muthu onoyo, zwi sa sii nnḓa 

zwidodombedzwa nga ha muthu ho no fhelaho miṅwaha ya 20 o lovha; 

1.13. “Tshiimiswa tsha phuraivethe” zwi amba-  

(a)  muthu ane a shuma kana o no shumaho mafhungo a mbambadzo, bindu kana phurofesheni iṅwe na iṅwe, 

kha tshiimo tshenetsho fhedzi;  

(b)  vhuḽedzani vhune ho no vha ha kana ho no vha hone nga ha mbambadzo, vhubindudzi kana phurofesheni 

iṅwe na iṅwe; kana  

(c)  muthu muṅwe na muṅwe we a shuma kha mulayo kana ane a kha ḓi shuma kha mulayo, kana  

(d) dzangano ḽa zwa polotiki.  

a zwi kateli tshiimiswa tsha muvhuso;  

1.14. “Tshiimiswa tsha muvhuso” zwi amba-  

(a) muhasho muṅwe na muṅwe kana ndaulo kha khethekanyo ya muvhuso ya lushaka, kana vundu kana 

masipala muṅwe na muṅwe kha muvhuso wapo; kana  

(b)  tshiimiswa tshiṅwe na tshiṅwe musi-  

(i) tshi tshi khou shumisa maanḓa kana u shuma mushumo watsho zwi tshi tevhedza Ndayotewa kana 

ndayotewa ya vundu; kana  

(ii) u shumisa maanḓa a muvhuso kana u shuma mushumo wa muvhuso zwi tshi tevhedza mulayo ufhio 

kana ufhio; 

1.15. “Rekhodo” ya, kana maelana na, tshiimiswa tsha muvhuso kana tsha phuraivethe, zwi amba mafhungo o 

rekhodiwaho-  

(a) zwi sa tevhedzi tshivhumbeo kana luambo/nḓila;  

(b) ane a wanala kha kana a vha nga fhasi ha ndaulo ya tshiimiswa tsha muvhuso kana tsha phuraivethe, 

vhuvhili hazwo; na  

(c) arali o kana a songo bveledzwa nga tshiimiswa tsha muvhuso kana tsha phuraivethe vhuvhili hazwo;  

1.16. “Khumbelo ya tswikelelo”, maelana na-  

(a) tshiimiswa tsha muvhuso, zwi amba khumbelo ya tswikelelo kha rekhodo ya tshiimiswa tsha muvhuso zwi 

tshi tevhedza tshipiḓa tsha vhu 11; kana  

(b) tshiimiswa tsha phuraivethe, zwi amba khumbelo ya tswikelelo kha rekhodo ya tshiimiswa tsha phuraivethe 

zwi tshi tevhedza tshipiḓa tsha vhu 50;  

1.17. “Muhumbeli”, maelana na-  

(a) tshiimiswa tsha muvhuso, zwi amba  

(i) muthu muṅwe na muṅwe (nga nnḓa ha tshiimiswa tsha muvhuso o sumbedzwaho kha phara (a) kana 

(b)(i) ya ṱhalutshedzo ya 'tshiimiswa tsha muvhuso', kana muofisiri ngauralo) ane a khou ita khumbelo 

ya u wana rekhodo ya tshiimiswa tshenetsho tsha muvhuso; kana  

(ii) muthu ane a khou shuma o imela muthu o sumbedzwaho kha phara ṱhukhu (i);  

(b) tshiimiswa tsha phuraivethe, zwi amba  

(i) muthu muṅwe na muṅwe, zwi tshi katela, na u sa fhelela fhedzi kha, tshiimiswa tsha muvhuso kana 

muofisiri ngauralo, ane a khou ita khumbelo ya u wana rekhodo kha tshiimiswa tshenetsho tsha 

phuraivethe; kana  

(ii) muthu o imelaho muthu o sumbedzwaho kha tshipiḓa tshiṱuku tsha (i); 

1.18.  ‘‘Muthu o hwalaho vhuḓifhinduleli’’ zwi amba tshiimiswa tsha muvhuso kana tsha phuraivethe tshine, nga 

tshoṱhe kana tshi tshi khou shumisana na zwiṅwe, tsha ta ndivho ya na nḓila dza u shuma mafhungo a muthu; 

1.19. “Zhendedzi', maelana na khumbelo ya tswikelelo kha-  

(a) rekhodo ya tshiimiswa tsha muvhuso, zwi amba muthu muṅwe na muṅwe (zwi tshi katela, na u sa fhelela 

fhedzi kha, muvhuso wa shango ḽa nnḓa, tshiimiswa tsha ḽifhasi kana muraḓo wa muvhuso wonoyo kana 

tshiimiswa) nga nnḓa ha-  

(i) muhumbeli onoyo; na  

(ii) tshiimiswa tsha muvhuso; kana  

(b) rekhodo ya tshiimiswa tsha phuraivethe, zwi amba muthu muṅwe na muṅwe (zwi tshi katela na u sa fhelela 

fhedzi kha, tshimiswa tsha muvhuso) nga nnḓa ha muhumbeli,  

fhedzi, u itela ndivho dza tshipiḓa tsha vhu 34 na tsha vhu 63, zwi tshi amba 'muthu' kha phara (a) na (b)';  

1.20. “Mulayo” zwi amba Mulayo wa Ṱhuṱhuwedzo ya Tswikelelo kha Mafhungo wa vhu 2 wa 2000 sa zwo 

khwiniswaho, na u katela ndaulo dzo itwaho na dzi kombetshedzwaho nga tshipiḓa tsha vhu 92. 

 

2. MVULATSWINGA  

Manyuwaḽa uyu wa Ṱhuṱhuwedzo ya Tswikelelo kha Mafhungo (“Manyuwaḽa”) wo dzudzanywa zwi tshi tevhedza 

tshipiḓa 14(1) tsha Mulayo wa Ṱhuṱhuwedzo ya Tswikelelo kha Mafhungo wa vhu 2 wa 2000 (“PAIA”). Ndaulo 

ya Vhudavhidzani yo Ḓiimisaho ya Afrika Tshipembe (“Ndaulo kana ICASA”) ndi tshiimiswa tsha muvhuso sa 

zwo ṱalutshedzwaho kha tshipḓa tsha 1 tsha PAIA, nahone Manyuwaḽa wo hwala mafhungo o sumbedzwaho 

zwi tshi tevhedza tshipiḓa 14(1) tsha PAIA, ane a shuma kha tshiimiswa itsho tsha muvhuso nahone mafhungo 

a nga nḓila i tevhelaho:    

2.1. ṱhalutshedzo ya tshivhumbeo na mishumo ya Ndaulo;  

2.2. ḓiresi ya poswo na ya tshiṱaraṱa, nomboro dza luṱingo na fekisi na, arali zwi hone, ḓiresi ya imeiḽi ya muofisiri 

wa mafhungo kana Ndaulo na mufarisamuofisiri wa mafhungo muṅwe na muṅwe wa ndaulo o tholwaho zwi 

tshi tevhedza tshipiḓa tsha vhu 17(1) tsha Mulayo;  

2.3. ṱhalutshedzo ya tsumbanḓila yo sumbedzwaho kha tshipiḓa tsha vhu 10 tsha Mulayo;   

2.4. nḓivhadzo i si ya kale yo anḓadzwaho nga Minisiṱa wa zwa Vhulamukanyi na Mveledziso ya Ndayotewa nga 

fhasi ha tshipiḓa tsha 15(2) tsha Mulayo;  

2.5. ṱhalutshedzo ya ṱhoho dza mafhungo ane Ndaulo yo fara rekhodo dzao, na khethekanyo dza rekhodo dzo 

farwaho nga fhasi ha ṱhoho iṅwe na iṅwe zwo dodombedzwaho nga nḓila i fushaho u itela u shumana na 

khumbelo ya u wana rekhodo;   

2.6. ṱhalutshedzo ya tshumelo dzine dza wanala kha miraḓo ya tshitshavha u bva kha Ndaulo na uri vha nga kona 

u swikelela hani tshumelo idzi;   

2.7. ṱhalutshedzo ya nzudzanyo dziṅwe na dziṅwe kana mbetshelo dzo vhewaho u itela vhathu nga u tou kwamana 

navho, u imelela kana nga iṅwe nḓilavho, u dzhenelela kana u ṱuṱuwedza u vhumbwa ha mbekanyamaitele 

kana u shumisa maanḓa avho kana u shuma mishumo ya Tshiimiswa tsha Ndaulo;   

2.8. ṱhalutshedzo ya thandululo dzine dza vha hone maelana na nyito kana u kundelwa u dzhia maga nga Tshiimiswa 

tsha Ndaulo; na  

2.9. maṅwe mafhungo sa zwo ṱalutshedzwaho nga ndaulo.  

2.10. Manyuwaḽa u ḓo khwiniswa tshifhinga tshoṱhe zwi tshi tevhedza ṱhoḓea dza tshipiḓa tsha 14(2) tsha PAIA.  

3. MUTEVHE WA DZIAKHIRONIMI NA ZWIKHAU ZWA MADZINA  

3.1. “CEO” Mulanguli Muhulwane  

3.2. “Ndayotewa” Ndayotewa ya Riphabuḽiki ya Afrika Tshipembe ya 1996;   

3.3. “DIO” Mufarisamuofisiri wa Mafhungo;  

3.4. “ICASA”Ndaulo ya Vhudavhidzani yo Ḓiimisaho ya Afrika Tshipembe;  

3.5. “IO“Muofisiri wa zwa Mafhungo;  

3.6. “Miraḓo” Miraḓo ya Mulanguli wa Mafhungo;  

3.7. “Minisiṱa” Minisiṱa wa zwa Vhulamukanyi na Tshumelo dza Ndulamiso; 

3.8. “PAIA” Mulayo wa Ṱhuṱhuwedzo ya Tswikelelo kha Mafhungo wa vhu 2 wa 2000, sa zwo khwiniswaho; 

3.9. “PFMA” Mulayo wa Ndaulo ya Masheleni a Muvhuso wa 1 wa 1999, sa zwo khwiniswaho;  

3.10. “POPIA” Mulayo wa Tsireledzo ya Mafhungo a Muthu wa vhu 4 wa 2013;  

3.11. “Mulanguli” zwi amba Mulanguli wa Mafhungpo o tholwaho zwi tshi tevhedza tshipiḓa tsha vhu 39 tsha POPIA; 

na  

3.12. “SAHRC” Khomishini ya Pfanelo dza Vhathu ya Afrika Tshipembe. 

 

4. NDIVHO YA MANYUWAḼA   

4.1. Manyuwaḽa uyu wo livhiswa, sa zwo sumbedzwaho kha PAIA, u konisa u shuma ha pfanelo ya ndayotewa 

ya tswikelelo kha mafhungo o farwaho nga muvhuso na mafhungo o farwaho nga muthu muṅwe na 

muṅwe ane a khou ṱoḓea u itela u shumisa kana u tsireledza pfanelo dzifhio kana dzifhio. 

4.2. Manyuwaḽa u ḓo dovha wa thusa tshiimiswa tsha Ndaulo u ṱuṱuwedza mvelele ya u bvela khagala na 

vhudifhinduleli zwine zwa tikedza/konisa pfanelo dza tswikelelo kha mafhungo na u ṱuṱuwedza zwi tshi vhonala 

tshitshavha tshine vhathu vha Afrika Tshipembe vha vha na tswikelelo kha mafhungo i konadzeaho u itela u 

shumisa na u tsireledza pfanelo dzavho nga nḓila dzoṱhe.   

4.3. Manyuwaḽa uyu u nga shumiswa nga miraḓo ya tshitshavha u- 

4.3.1. wana tshivhumbeo tsha rekhodo dzine dza dzula dzi hone kha Ndaulo, hu si na ṱhoḓea ya u thoma vha 

ṋetshedza khumbelo ya tshiofisi ya PAIA;  

4.3.2. u pfesesa uri vha itisa hani khumbelo ya tswikelelo ya rekhodo kha Ndaulo;  

4.3.3. tswikelelo kha zwidodombedzwa zwoṱhe zwa vhukwamani zwa vhathu vhoṱhe vhane vha ḓo thusa 

tshitshavha nga rekhodo dzine vha khou ṱoḓa u dzi swikelela;  

4.3.4. u ḓivha thandululo dzoṱhe dzine dza wanala kha Ndaulo maelana na khumbelo ya tswikelelo kha rekhodo, 

hu sa athu iwa kha Khothe; 

4.3.5.  ṱhalutshedzo ya tshumelo dzine dza vha hone kha miraḓo ya tshitshavha u bva kha Ndaulo na uri vha 

swikelela hani tshumelo idzo;  

4.3.6. u sumbedza ṱhalutshedzo ya tsumbanḓila nga ha uri PAIA i shumisa hani, sa zwo khwiniswaho nga Ndaulo 

na uri vha kona u i swikelela hani; 

4.3.7. u pfesesa arali Ndaulo i tshi ḓo shuma mafhungo a muthu, ndivho ya u shuma ayo mafhungo a muthu, 

na ṱhalutshedzo ya khethekanyo dza vhaṋe vha mafhungo na mafhungo kana khethekanyo dza mafhungo 

maelana na izwo;  

4.3.8. u ḓivha arali Ndaulo yo dzudzanya u fhirisela kana u shuma mafhungo a muthu nga nnḓa ha Riphabuḽiki 

ya Afrika Tshipembe na vhaṱanganedzi kana khethekanyo dza vhaṱanganedzi vhane mafhungo a ḓo 

ṋetshedzwa khavho; na 

4.3.9. u ḓivha arali Ndaulo i na maga o teaho a tsireledzo u itela u vhona uri hu na tshidzumbe, tshirunzi na u 

wanalea ha mafhungo ane a khou shumiwa. 

 

5. U THOMIWA HA ICASA 

5.1. Ndaulo yo thomiwa zwi tshi tevhedza tshipiḓa tsha vhu 3 tsha Mulayo wa Ndaulo ya Vhudavhidzani ho Ḓiimisaho 

ya Afrika Tshipembe wa vhu 13 wa 2000 (Mulayo wa ICASA), une wa ṱuṱuwedza Ndaulo u vha yo ḓiimisaho na 

u sa dzhia sia, na u shuma mishumo yayo na u shumisa maanḓa ayo i si na nyofho, u dzhia sia kana u nyadzisa. 

I hweswa vhuḓifhinduleli nga Buthano ḽa Lushaka.  

5.2. Ndaulo i na vhuḓifhinduleli ha zwi tevhelaho-  

(a) u langula khasho u itela dzangalelo ḽa tshitshavha na u vhona uri hu na u sa dzhia sia na u ṱahiswa ha 

mihumbulo yo fhambanaho ine ya imelela tshitshavha tsha Afrika Tshipembe nga u angaredza, sa zwi ṱoḓeaho 

nga tshipiḓa tsha vhu 192 tsha Ndayotewa;  

(b) u langula vhudavhidzani kha dzangalelo ḽa tshitshavha;  

(c) ndaulo ya mafhungo a poswo hu na dzangalelo ḽa tshitshavha zwi tshi tevhedza Mulayo wa Tshumelo dza 

Poswo; na  

(c) u swikelela ndivho dzo sumbedzwaho kha milayo i tikedzaho izwo.  

5.3. Tshiimiswa tsha ndaulo tshine tsha shuma u ya nga Ndayotewa na mulayo, nahone tsheo dzatsho dzi nga 

sedzuluswa fhedzi nga Khothe ya Mulayo.  

5.4. Bono, Ndivho na Mikhwa zwa ICASA-  

5.4.1. Bono – tshitshavha tshine tsha vha na didzhithala dzo fhambanaho.  

5.4.2. Ndivho – u langula vhudavhidzani ha zwa eḽekiṱironiki, khasho na tshumelo dza poswo u itela dzangalelo 

ḽa tshitshavha.  

5.4.3. Mikhwa – mishumo yoṱhe ya ndaulo nga tshiimiswa yo tewa kha mikhwa miṱanu ya ndeme: 

(a) Vhutumbuli – dzangalelo na vhukoni ha u bveledza nḓila ntswa na thandululo dzo khwaṱhaho; na u 

wana nḓila ntswa dza khwine dzi shumisaho thandululo dza khwine na u swikelela ṱhoḓea dza 

vhafaramikovhe;  

(b) Tshumisano – u fhelisa “muimawoga” nga u bveledza muhumbulo u re na nḓivho une wa baḓekanya 

mishumo yashu na bono na maga a kushumele a tshiimiswa; na u vhumba tshumisano nga ngomu 

hatsho u itela u ṱavhanyisa kushumele kwa tshiimiswa tshashu;  

(c) Vhuḓifhinduleli – u shuma mishumo ya ḓuvha na ḓuvha nga nḓila yo dzudzanyeaho; na u dzhia 

vhuḓifhinduleli ho fhelelaho kha mushumo une ra u ita nga tshumisano na vhaṅwe;  

(d) Ṱhuṱhuwedzo ya mvelelo – u swikelela mvelelo dza maimo a nṱha dzine dza tevhedza zwilinganyo zwa 

tshiimiswa tshashu; na u pfumbudza na u ṱhaṱhuvha kushumele kwashu zwi tshi vhambedzwa na 

zwipikwa, khathihi na u sedza kha masia ane a tea u khwiniswa (u vhona uri mushumo a 

si“mahandana”); na 

(e) U lavhelesa kha Vhafaramikovhe – u shuma mishumo hu na vhafaramikovhe muhumbuloni. 

Vhafaramikovhe ndi vhone vhane vha vha tshivhindini tsha mushumo washu, nahone ri ṱanganedza 

mihumbulo yavho u itela vhuḽedzani ho khwaṱhaho vhu shumaho zwavhuḓi. 

 

6. TSHIVHUMBEO TSHA ICASA 

6.1. Tshiimiswa tsha Ndaulo tsho vhumbwa nga ofisi khulwane ya lushaka ine ya vha Gauteng, Pretoria, Centurion 

na ofisi dza Vundu dza ṱahe (9).  

6.2. Ndaulo i shuma nga kha Khoro sa tshone tshiimiswa tshihulwane tshi dzhiaho tsheo ya Ndaulo. Khoro ya ICASA 

yo vhumbwa nga Mudzulatshidulo na Miraḓo ya Khoro ya malo (8) yo tholwaho nga Minisiṱa wa zwa 

Vhudavhidzani na Thekhinoḽodzhi dza Didzhithala nga thendelo ya Buthano ḽa Lushaka, zwi tshi tevhedza 

mitheo i tevhelaho- 

6.2.1. u dzhenelela nga tshitshavha kha maitele a u ta miraḓo; 

6.2.2. u vha khagala na u sa vha na tshidzumbe; na 

6.2.3. u anḓadzwa ha mutevhe wa vho tiwaho wa vhane vha nga tholwa. 

6.3. Zwi tshi tevhedza tshipiḓa tsha vhu 14 tsha Mulayo wa ICASA, Khoro i tea u thoma khethekanyo iyo ya 

vhashumi sa zwine ya ṱoḓeisa zwone u itela u tikedza ndaulo yayo na u thusa Vhalanguli u shuma mishumo 

yavho, u swika zwino, khoro i tea u thola— 

6.3.1. Muthu a re na ndalukano na tshenzhemo yo teaho sa Mulanguli Muhulwane wa Ndaulo ndivho i ya u 

thusa Ndaulo, zwi tshi tevhedza ndaela na ṱholo dza Khoro, kha kushumisele kwa masheleni na u shuma 

mishumo ya ndaulo zwi tshi tevhedza Mulayo wa ICASA na miṅwe milayo ya mutheo, mushumo u bvaho 

kha ndaulo ya Mulayo wa ICASA na miṅwe mitheo ya mulayo na u shumisa maanḓa maṅwe na maṅwe 

o hweswaho nga Khoro khae; na 

6.3.2. Avho vhaṅwe vhashumi vhane u ya nga Khoro ndi vha ndeme kha u thusa kha Ndaulo na 

Muofisirimulangi Muhulwane, hu nga vha kha nyimele ifhio kana ifhio, kha mushumo uyo woṱhe sa zwine 

wa ḓo bvelelisa zwone musi hu tshi khou shumiwa, zwi tshi katela ṱhoḓisiso, ṱhaṱhuvho dzi kwamaho 

ndaulo, mivhigo, u ṋea zwiitisi, u dzudzanya maṅwalo a u kwamana na vhathu ngao na u dzudzanya 

themendelo maelana na Mulayo wa ICASA, miṅwe milayo ya mutheo na Mulayo wa Tshumiso dza zwa 

Eḽekiṱironiki.  

6.4. Komitindauli ya Ndaulo yo vhumbwa nga CEO na Miraḓo ya Ndaulo ya fumi (10), vhane vha vha: Tshumelo 

dza Thikhedzo ya Vhalanguli; Khethekanyo ya zwa Vhashumi; Mulanguli: zwa Mulayo, Khombo na CCC; 

Mulangi Muhulwane wa Ṱholambalelano; Mulanguli: Mafhungo a Madzingu na Vhashumelwa; Mulangi 

Muhulwane wa zwa Masheleni; Mulanguli: Ḽaisentsi na Thevhedzelo; Mulanguli: Mbekanyamaitele, Ṱhoḓisiso 

na Tsedzuluso; Muofisiri Muhulwane wa Mafhungo; na Mulanguli: Inzhiniariṅi na Thekhinoḽodzhi.  

6.5. Khoro i nga, zwi tshi tevhedza tshipiḓa tsha vhu 17 tsha Mulayo wa ICASA, vhumba Khoro dzo ḓiimisaho kana 

Komiti dzo khetheaho u itela ndivho dzine Khoro ya vhona dzo tea hune ha vha na vha si gathi u itela u i thusa 

u shuma zwavhuḓi na u shumisa maanḓa khathihi na u shuma mishumo yayo. Komiti dzi tevhelaho dzo no 

thomiwa nga Khoro- 

6.5.1. Komiti ya Ṱholambalelano, Khombo, Maitelekwao na u Bvisela Khagala (AREDC);  

6.5.2. Komiti ya zwa Vhashumi na Miholo (HR & REMCO); 

6.5.3. Komiti ya Tsedzuluso ya zwa IT (ITRC); 

6.5.4. Komiti ya zwa Mbilaelo na Thevhedzelo (CCC); na 

6.5.5.  Phaneḽe ya Ngeletshedzo ya Vhashumelwa/Vharengi (CAP) 

6.6. Tshivhumbeo tsho fhelelaho tsha Ndaulo nga nḓila ine tsha vha ngayo zwa zwino, tsho sumbedzwa hanefha.  

6.7. Afho fhasi ndi ṱhalutshedzo ya tshivhumbeo tsha tshiimiswa tsha Ndaulo 

Tshifanyiso 1 – Tshivhumbeo tsha ICASA

Khoro ya ICASA 

Mulangulimutshimbidzi 
Muhulwane

Mulangi Muhulwane wa 
zwa Tholambalelano

Muofisiri Muhulwane wa 
zwa Masheleni

Muofisiri Muhulwane wa 
zwa Mafhungo

Muofisirimutshimbidzi 
Muhulwane

Mulanguli: Inzhiniarini 
na Thekhinolodzhi

Mulanguli: Laisentsi na 
zwa Thevhedzelo

Mulanguli: 
Mbekanyamaitele, 

thodisiso na Tsedzuluso

Mulanguli: Mafhungo a 
Madzingu na zwa 

Vharengi/Vhashumelwa

Mulanguli: Tshumelo 
dza Thikhedzo ya 

Tshiimiswa

Mulanguli: Zwa 
Vhashumi

Executive: Legal & CCC

Muwaleli wa Ndaulo

Mulangi Muhulwane: 
Maga a Kushumele na 

Ndaulo ya 
Mbekanyamushumo

Mulanguli Muhulwane: 
Khombo na zwa 

Thevhedzelo

Dzikomiti

AREDC; CCC; HR & 
REMCO; ITRC; CAP 

7. MAANḒA, MISHUMO NA KUSHUMELE KWA NDAULO  

7.1. Tshipiḓa tsha vhu 192 tsha Ndayotewa tshi hwesa vhuḓifhinduleli phalamennde “u vhumba ndaulo yo ḓiimisaho 

u itela u langula khasho hu na dzangalelo ḽa tshitshavha, na u vhona uri hu na u sa dzhia sia na mihumbulo yo 

fhambanaho ine ya imelela tshitshavha tsha Afrika Tshipembe”. Phalamennde yo vhona zwo tea u engedza 

ndaulo ya vhudavhidzani ha eḽekiṱironiki, tshumelo dza poswo na thengiselano dza eḽekiṱironiki kha 

vhuḓifhinduleli ha Ndaulo sa tshiimiswa tsha Ndaulo tsho thomiwaho zwi tshi tevhedza tshipiḓa tsha vhu 192 

tsha Ndayotewa. 

7.2. ICASA ndi tshiimiswa tsha Ndima ya vhu 9 (tshiimiswa tshine tsha tikedza dimokirasi) zwi tshi tevhedza 

Ndayotewa ya Afrika Tshipembe na phothifoḽio ya Muhasho wa zwa Vhudavhidzani na Thekhinoḽodzhi dza 

Didzhithala. 

7.3. Vhuḓifhinduleli ha Ndaulo ndi u langula khasho, tshumelo dza poswo na vhudavhidzani ha eḽekiṱironiki kha ḽa 

Afrika Tshipembe nahone vhu wanala kha milayo i tevhelaho –   

7.3.1. Mulayo wa ICASA;   

7.3.2. Mulayo wa Vhudavhidzani ha Eḽekiṱironiki (Mulayo wa vhu 35 wa 2005), sa zwo khwiniswaho (“Mulayo 

wa EC”);   

7.3.3. Mulayo wa Khasho (Mulayo wa vhu 4 wa 1999) (“Mulayo wa Khasho”); na   

7.3.4. Mulayo wa Tshumelo dza Poswo (Mulayo wa vhu 24 wa 1998) (“Mulayo wa Tshumelo dza Poswo”),   

7.4. Nga nnḓa ha izwo, ICASA i wela nga fhasi ha sheduḽu 1 ya Mulayo wa Ndaulo ya Masheleni a Muvhuso (Mulayo 

1 wa 1999) (“PFMA”) na u vha tshiimiswa tsha muvhuso, tsho vhofhiwaho nga Mulayotibe wa Pfanelo.  

7.5. Ndaulo i na vhuḓifhinduleli ha u langula dzangalelo ḽa tshitshavha na u vhona uri tshumelo dzi a swikelelea na 

u vha dza maimo kha vhadzulapo vhoṱhe vha Afrika Tshipembe. Ndaulo i dovha ya ṋetshedza ḽaisentsi kha 

vhaṋetshedzi vha tshumelo dza khasho na vhudavhidzani, u kombetshedza u tevhedzelwa ha milayo na ndaulo, 

u tsireledza vharengi kha maitele a si kwao a vhubindudzi na tshumelo dza maimo a fhasi, u thetshelesa na u 

dzhia tsheo nga ha khanedzano na mbilaelo dzo ṋetshedzwaho nga ha u ṋetshedzwa ha ḽaisentsi na ndaulo na 

ndango ya tshumiso yavhuḓi ya zwirathisi zwa radio.  

7.6. ICASA yo hweswa vhuḓifhinduleli ha u shuma mishumo i tevhelaho-  

7.6.1. U ṋetshedza ḽaisentsi dza khasho, u phaḓaladza siginala, u ṋetshedza tshumelo dza vhudavhidzani na 

tshumelo dza poswo; 

7.6.2. U vhumba ndaulo; 

7.6.3. U kombetshedza milayo ya ḽaisentsi; 

7.6.4. U dzudzanya, u ṋea mishumo, u langula, u kombetshedza na u langula tshikhala tsha zwirathisi; 

7.6.5. U vhona uri hu na tshumisano na dzingu na ḽifhasi; 

7.6.6. U vhona uri hu khou avhelwa tshivhalo nga nḓila yo leluwaho; 

7.6.7. U vhona uri netiweke a dzi dzhenelelani; 

7.6.8. U ṱanganedza na u tandulula mbilaelo dzi bvaho kha tshitshavha; 

7.6.9. U ita uri hu vhe na muṱaṱisano kha vhudavhidzani, khasho na tshumelo dza khasho; 

7.6.10. U ṱuṱuwedza u swikelelwa ha tshumelo dzi fanaho na u kona u dzi swikelela. 

7.7. Muofisiri wa zwa Mafhungo kana Ofisi ya Ndaulo vha nga kwamiwa u itela u swikelela tshumelo dzo 

sumbedzwaho afho nṱha. Webusaithi ya Ndaulo ndi, https://www.icasa.org.za, na u nga dzhena khayo u itela 

u wana mafhungo nga ha izwi. 

 

8. ZWIDODOMBEDZWA ZWA NDEME ZWA ICASA NGA HA TSWIKELELO KHA MAFHUNGO 

8.1. Muofisirimulangi Muhulwane zwine zwa vha Muofisiri wa zwa Ndaulo u itela ndivho dza Mulayo na u hwesa 

maanḓa na mishumo, zwi tshi tevhedza tshipiḓa tsha vhu 17(3) tsha Mulayo, kha Mufarisamuofisiri wa zwa 

Mafhungo o sumbedzwaho kha phara 8.2.2. 

8.2. Musi hu tshi itwa khumbelo ya mafhungo zwi tshi tevhedza Mulayo, vha humbelwa u livhisa khumbelo kha 

Mufarisamuofisiri o tiwaho sa zwo sumbedzwaho afho fhasi kha phara 8.2.1 na 8.2.2. Zwidodombedzwa zwa 

vhukwamani zwo teaho zwi nga nḓila i tevhelaho -  

8.2.1. Muofisiri wa zwa Mafhungo  

Khethekanyo Luṱingo Imeiḽi 

Ofisi ya CEO +27 (12) 568 3963    PAIA@icasa.org.za   

  

   

 

 

 

 

 

8.2.2. Mufarisamuofisiri wa zwa Mafhungo  

Khethekanyo Luṱingo  Imeiḽi 

Mulanguli: Tshumelo ya 
Thikhedzo 

+27 (12) 568 3585 PAIA@icasa.org.za   

Muofisiri Muhulwane wa zwa 

Mafhungo: Mafhungo na 

Thekhinoḽodzhi 

+27 (12) 568 3602 PAIA@icasa.org.za   

Muofisiri Muhulwane wa zwa 

Masheleni: Zwa Gwama 

+27 (12) 568 3607 PAIA@icasa.org.za   

Mulanguli: Zwa Vhashumi +27 (12) 568 3745 PAIA@icasa.org.za   

Muṱolambalelano Muhulwane: 
Ṱholambalelano ya nga Ngomu 

+27 (12) 568 3608 PAIA@icasa.org.za 

Mulanguli: Zwa Mulayo, 
Khombo na CCC 

+27 (12) 568 3563 PAIA@icasa.org.za 

Mulanguli: Ḽaisentsi na 
Thevhedzelo 

+27 (12) 568 3197 PAIA@icasa.org.za   

Mulanguli: Mbekanyamaitele, 

ṱhoḓisiso na Tsedzuluso 

+27 (12) 568 3183 PAIA@icasa.org.za   

Mulanguli: Idzhiniariṋi na 
Thekhinoḽodzhi 

+27 (12) 568 3285 PAIA@icasa.org.za   

Mulanguli: Mafhungo a Dzingu 
na Vharengi 

+27 (12) 568 3984 PAIA@icasa.org.za   

Muṅwaleli: Khoro na Ofisi ya 
Ndaulo 

+27 (12) 568 3584 PAIA@icasa.org.za   

 

 

8.3. Khumbelo ya mafhungo i nga itwa nga kha inthanethe kana, zwiṅwehafhu, nga nḓila i tevhelaho -  

8.3.1. u phirintha fomo ya khumbelo (Fomo 02) ine ya wanala kha webusaithi ya Mulanguli, kha 

https://www.icasa.org.za/legislation-and-regulations/forms, kana ine ya nga humbelwa u bva kha 

Vhafarisamuofisiri wa Mafhungo muṅwe na muṅwe;  

8.3.2. u dadza masia oṱhe a ṱoḓeaho kha fomo ya khumbelo, kana u ṅwalulula zwidodombedzwa kha imeiḽi ya 

thungo; na  

8.3.3. u rumela khumbelo ya mafhungo kha iṅwe ya ḓiresi dzo sumbedzwaho afho fhasi –  

Ḓiresi ya Poswo  Ḓiresi ya Vhupo  

Independent Communications Authority of 

South Africa 

Private Bag X10  

Highveld Park  

0169 

Eco-Point Office Park, Block B 

350 Witch-Hazel Avenue 

Eco Park 

Centurion 

0144 

Imeiḽi  Luṱingo 

PAIA@icasa.org.za   +27 (12) 568 3000/3001  

  

8.4.  Mulanguli zwi tshi tevhedza phara 8.6, u ḓo fhindula kha maḓuvha a 30 maelana na uri mafhungo ane a khou 

humbelwa –  

8.4.1. a a swikelelea; nahone  

8.4.2. hani na uri muhumbeli a nga a wana ngafhi.  

8.5. Tshifhinga tshine Mulanguli a tea u fhindula ngatsho khumbelo ya mafhungo tshi nga engedzwa luthihi lwa 

tshifhinga tshi sa fhiri maḓuvha a 30 arali izwi zwi tshi vhonala zwo tea zwi tshi tevhedza nḓila dzo sumbedzwaho 

kha tshipiḓa tsha vhu 26 tsha Mulayo.  

8.6.  Arali Mulanguli a engedza tshifhinga tsha u fhindula zwi tshi tevhedza tshipiḓa 26 tsha Mulayo, hu ḓo, nga 

tshifhinga tshi pfeseseaho, fhedzi tshi sa fhiri maḓuvha a 30 zwi tshi tevhela khumbelo, ḓivhadza muhumbeli 

nga ha –   

8.6.1. Tshifhinga tsha u engedzwa uho;  

8.6.2. Mbuno dzi fushaho dza u engedza uho; na  

8.6.3. Pfanelo dza muhumbeli u ita khumbelo ya khaṱhululo ya nga ngomu kana khumbelo khothe, nga ha u 

engedzedzwa uho, na maitele a u ita khumbelo ya khaṱhululo ya nga ngomu kana khumbelo.  

8.7.  Kha dziṅwe nyimele, muhumbeli a nga ṱoḓea uri a badele mbadelo kha Mulanguli, mafhungo o humbelwaho a 

sa athu u ṋetshedzwa kha muhumbeli, sa zwo sumbedzwaho kha phara 3 ya Manyuwaḽa uyu.  

 

9. THANDULULO DZINE DZA VHA HONE ARALI MBETSHELO DZA PAIA DZI SONGO TEVHEDZELWA KANA 

MULANGULI O KUNDELWA U DZHIA MAGA 

9.1. Ndaulo a si lushaka lwa tshiimiswa tshine ha vha na maitele a khumbelo ya khaṱhululo ya nga ngomu, sa zwo 

sumbedzwaho kha phara (a) ya ṱhalutshedzo ya “tshiimiswa tsha muvhuso” nga tshipiḓa tshaa 1 tsha Mulayo. 

9.2. Arali muhumbeli kana zhendedzi vha na mbilaelo nga ha tsheo ya Muofisiri wa Mafhungo, muhumbeli a nga ita 

khumbelo kha Mulanguli wa zwa Mafhungo nga tshivhumbeo tsho tiwaho kha maḓuvha a 180 a tsheo yeneyo.  

 

10. TSUMBANḒILA NGA HA URI VHA SHUMISA HANI PAIA NA URI VHA NGA SWIKELELA HANI 

TSUMBANḒILA IYI 

10.1. Tshipiḓa tsha vhu 10 tsha PAIA tshi ṱoḓa uri tsumbanḓila i anḓadzwe nga Mulanguli wa zwa Mafhungo (Afrika 

Tshipembe) maelana na khumbelo dzi pfeseseaho nga muthu ane a khou tama u shumisa kana u tsireledza 

pfanelo dzifhio kana dzifhio zwi tshi tevhedza Mulayo. Mbudziso maela na izwi dzi nga livhiswa kha Mulanguli 

wa zwa Mafhungo kha zwidodombedzwa zwa vhukwamani zwi tevhelaho: 

 
Ḓiresi ya Poswo:   P.O. Box 31533 

      Braamfontein 

Johannesburg 

      2017 

  

Ḓiresi ya Vhupo: The Information Regulator (South Africa) 

JD House 

      27 Stiemens Street 

      Braamfontein 

      Johannesburg 

      2001 

Imeiḽi:  enquiries@inforegulator.org.za  

Webusaithi: www.inforegulator.org.za  

 

10.2. Tsumbanḓila i nga wanala kha Mulanguli wa zwa Mafhungo (Afrika Tshipembe) nga kha zwidodombedzwa zwa 

vhukwamani zwo ṋetshedzwaho nga fhasi ha phara 10.1 afho nṱha.    

 

11. VHA HUMBELA HANI TSWIKELELO KHA MAFHUNGO O FARWAHO NGA NDAULO  

Maga a tevhelaho a tea u dzhielwa nṱha hu sa athu u ṋetshedzwa khumbelo -  

11.1.  Ḽiga 1: Muhumbeli u na pfanelo dza u shumisa mulayo u ita khumbelo ya tswikelelo?  

11.1.1. Khumbelo kha rekhodo u itela ndivho ya tsengo ya vhutshinyi kana ya mulayo  

Tshipiḓa 7 (1) tsha Mulayo tshi sumbedza uri -   

“[] Mulayo a u shumi kha rekhodo dza tshiimiswa tsha muvhuso kana dza tshiimiswa tsha phuraivethe 

arali -  

(a) Rekhodo iyo i tshi khou humbelwa ndivho i ya tsengo ya vhutshinyi kana ya mulayo;  

(b) I tshi khou humbelwa nga murahu ha musi tsengo iyo ya vhutshinyi kana ya mulayo yo no 

thoma, hu nga vha nyimele i ifhio;  

(c) U bveledzwa ha kana u swikelelwa ha rekhodo iyo ndivho i yo sumbedzwaho kha phara (a) zwi 

tshi tikedzwa nga mulayo.”   

(a) Arali hu tshi khou shumiswa Tshipiḓa tsha 7(1), muhumbeli ha ṋetshedzi khumbelo zwi tshi tevhedza 

Mulayo na u tea u shumisa milayo na maitele a u wana mafhungo o teaho a matshimbidzele a tsengo 

a mulayo ane muhumbeli a kwamea ngao.  

(b) Ndaulo i na pfanelo dza u vhila mbadelo dzoṱhe na dziṅwe tshinyalelo dzo bvelelaho zwo vhangwa nga 

u ṋetshedza khumbelo ya mafhungo ane a vha nga fhasi ha tshipiḓa tsha 7(1).  

11.1.2. Tshumiso ya tshomedzo zwi tshi tou vha khagala kha mafhungo a si na mudzio kana u konyolola   

Tshipiḓa tsha 45 tsha Mulayo tshi sumbedza uri –  

“[]Muofisiri wa zwa Mafhungo [Ndaulo] a nga hanela khumbelo ya tswikelelo ya rekhodo [Ndaulo] 

arali -  

(a)  Khumbelo i si na mudzio kana ya u konyolola; kana  

(b) Mushumo une wa tea u itwa kha u shumana na khumbelo u tshi ḓo itwa uri hu shumiswe 

tshomedzo nnzhi dza Ndaulo nahone zwi songo tea.” 

11.2. Ḽiga 2: Mafhungo o humbelwaho a a wanala nga tshivhumbeo tsha rekhodo naa?  

11.2.1. Mulayo u shuma fhedzi kha rekhodo dzine dza vha hone nga tshifhinga tsha musi Ndaulo i tshi 

ṱanganedza khumbelo.  

11.2.2. Mulayo a u kombetshedzi muthu u sika rekhodo ine yo vha i siho nga tshifhinga tsha musi hu tshi itwa 

khumbelo. Sa tsumbo, Mulayo a u koni u shumiswa u wana zwiṅwe zwiitisi zwa tsheo dzo dzhiiwaho 

nga Ndaulo arali zwiitisi izwo zwa sa vha hone nga tshivhumbeo tsha rekhodo iyo.  

11.2.3. Arali muhumbeli a si na vhuṱanzi ha uri rekhodo iyo i a wanala, muhumbeli u tea u sumbedza kha fomo 

ya khumbelo yo teaho.  

11.3. Ḽiga 3: Rekhodo i a wanala na kana i nga fhasi ha ndaulo ya ICASA?  

11.3.1. Tshipiḓa tsha vhu 4 tsha Mulayo tshi sumbedza uri rekhodo yo humbelwaho i tea u vha i zwanḓani zwa 

kana i nga fhasi ha ndango ya Ndaulo.  

11.3.2. U itela ndivho ya Mulayo, rekhodo ine ya vha zwanḓani zwa kana nga fhasi ha ndango ya –  

(a) muofisiri wa Ndaulo nga vhuimo hawe; kana   

(b) rakonṱiraka o ḓiimisaho ane a khou shumiswa nga Ndaulo kha vhuimo hawe ha u vha rakonṱiraka 

uyo, zwi dzhiiwa sa u vha rekhodo ya tshiimiswa tsha muvhuso.  

11.4. Ḽiga 4: Ndi nnyi ane a nga ṋetshedza khumbelo zwi tshi tevhedza Ndima 2 vhu kana ya vhu 3 ya 

Mulayo?  

11.4.1. Muthu muṅwe na muṅwe nga nnḓa ha tshiimiswa tsha muvhuso kana muofisiri a nga ita khumbelo ya 

tswikelelo ya rekhodo kha Ndaulo.  

11.5. Ḽiga 5: Tshivhumbeo tsha Khumbelo tsho tiwaho  

11.5.1. Zwi tshi tevhedza tshipiḓa tsh vhu 18 tsha Mulayo, muhumbeli u tea u ita khumbelo ya tswikelelo kha 

rekhodo kha fomo yo tiwaho sa zwo sumbedzwaho kha Ndaulo Maelana na Ṱhuṱhuwedzo ya Tswikelelo 

kha Mafhungo (Fomo 02 ine ya wanala kha webusithi ya  Mulanguli wa Mafhungo nga u puṱedza hafha 

here) ine ya tea u ṋetshedzwa nga Muofisiri wa zwa Mafhungo kana Mu/Vhafarisamuofisiri wa zwa 

Mafhungo nga tshanḓa, poswo kana imeiḽi, sa zwo sumbedzwaho kha phara ya 8.3 afho nṱha.  

11.5.2. Muhumbeli u tea u ṋetshedza zwidodombedzwa zwi fushaho kha fomo yo tiwaho u itela u konisa Ndaulo 

u wana rekhodo kana rekhodo dzo humbelwaho dze dza humbelwa na u ḓivha muhumbeli.  

11.5.3. Muthu muṅwe na muṅwe ane a ṱoḓa u ṋetshedza zwidodombedzwa nga fomo ya MS Word, a nga rumela 

imeiḽi kha Muofisiri wa zwa Mafhungo kana Mu/Vhafarisamuofisiri wa zwa Mafhungo u humbela u 

rumelwa khophi nga imeiḽi.  

11.5.4. Arali khumbelo i tshi khou itwa ho imelwa muṅwe muthu, muhumbeli u tea u ṋetshedza vhuṱanzi ha 

vhuimo vhune muhumbeli a khou ita khumbelo a khaho, nga nḓila i fushaho Muofisiri wa zwa Mafhungo 

kana Mu/Vhafarisamuofisiri wa zwa Mafhungo. Zwi dovha zwa ṱoḓea uri muhumbeli a sumbedze 

tshivhumbeo tsha tswikelelo kha rekhodo dzo teaho ine ya khou ṱoḓea, na u ṋetshedza zwidodombedzwa 

zwawe zwa vhukwamani kha ḽa Afrika Tshipembe.  

11.5.5. U itela ndivho ya Fomo 02, muhumbeli u tea u tevhedza ṱhoḓea dza Mulayo maelana na khumbelo ya 

tswikelelo kha rekhodo yeneyo.  

11.5.6. Hu nga itwa khumbelo ya rekhodo nga mulomo arali muhumbeli a so ngo funzea kana a na vhuholefhali. 

Muofisiri wa zwa Mafhungo kana Mu/Vhafarisamuofisiri wa zwa Mafhungo u ḓo thusa muhumbeli u ḓadza 

fomo o imela muhumbeli uyo na u mu ṋetshedza khophi ya fomo yo ḓadzwaho.  

 

12. U ṰANGANEDZA KHUMBELO  

12.1.  Zwi tshi tevhedza mbetshelo dza Mulayo, rekhodo dzi ḓo ṋetshedzwa nga Ndaulo fhedzi arali -  

12.1.1. ṱhoḓea dzoṱhe dza kuitele dzo sumbedzwaho nga Mulayo dzi tea u swikelelwa; na  

12.1.2. tswikelelo kha rekhodo dzo humbelwaho a i hanelwi zwi tshi tevhedza zwiitisi zwo sumbedzwaho kha 

Mulayo.  

12.2. Ndaulo i nga, nahone i tea kha dziṅwe nyimele, u hanela tswikelelo kha rekhodo nga zwiitisi zwifhio kana zwifhio 

zwo sumbedzwaho kha Ndima ya vhu 4 ya Tshiteṅwa tsha vhu 2 tsha Mulayo. Zwiitisi zwi katela –   

12.2.1. tswikelelo i tshi ḓo livhisa kha u bviselwa khagala nga nḓila i sa pfaliho zwidodombedzwa zwa vhuṋe 

zwa muṅwe muthu;  

12.2.2. rekhodo i na zwidodombedzwa zwine zwo wanala kana zwo farwa nga Tshumelo ya Muthelo ya Afrika 

Tshipembe ndivho i ya u kombetshedza mulayo;  

12.2.3. arali zwi zwa ndeme u tsireledza zwidodombedzwa zwa mbambadzo zwa muṅwe muthu;  

12.2.4. zwi zwa ndeme u tsireledza zwidodombedzwa zwa tshidzumbe zwa muṅwe muthu;  

12.2.5. zwi zwa ndeme u tsireledza muthu kana ndaka;  

12.2.6. rekhodo i na mafhungo ane a vha a ndeme ndivho i ya dokhethe dza mapholisa kha khumbelo dza beiḽi, 

u kombetshedza mulayo na tsengo dza mulayo;  

12.2.7. rekhodo i tshi nga ḓisa lunyadzo/vengo kha u imelela, tsireledzo kana vhushaka ha ḽifhasi kha ḽa Afrika 

Tshipembe;  

12.2.8. rekhodo i tshi nga thithisa zwihulwane dzangalelo ḽa zwa ikonomi kana tshiimo tsha masheleni tsha ḽa 

Afrika Tshipembe;  

12.2.9. zwi zwa ndeme u tsireledza zwidodombedzwa zwa ṱhoḓisiso zwa muṅwe muthu kana Ndaulo yone iṋe; 

na   

12.2.10. khumbelo ya tswikelelo kha rekhodo i si na mudzio kana ya u nyadzisa kana u shumisa tshomedzo 

nnzhi nga nḓila i sa pfesesei.  

12.3. Tswikelelo kha maṅwalo i nga dovha ya hanelwa zwo ḓitika nga vhuimo ha phurofeshinaḽa.  

12.4. Arali maga oṱhe o teaho o dzhiiwa u wana rekhodo ine muhumbeli o i humbela, nahone hu na zwiitisi zwi 

pfeseseaho zwa u tenda uri rekhodo i zwanḓani zwa Ndaulo fhedzi i sa khou wanala, Muofisiri wa zwa Mafhungo 

kana Mufarisamuofisiri wa zwa Mafhungo u ḓo ḓivhadza muhumbeli uri u wana rekhodo iyo zwi nga si konadzee 

nga u shumisa afidavithi kana muano wa khwaṱhisedzo.  

12.5. Ndaulo i tea u ḓivhadza muhumbeli nga u tou ṅwala kha tsheo yayo maelana na khumbelo. Arali muhumbeli a 

tshi tama u ḓivhadzwa nga ha tsheo ya Ndaulo nga iṅwe nḓila, izwi zwi tea u sumbedzwa kha khumbelo na 

zwidodombedzwa zwa vhukwamani zwi tea u katelwa, u itela u konisa Ndaulo u ḓivhadza muhumbeli nga nḓila 

ine a tama yone.  

12.6. Ndaulo i ḓo dzhia tsheo maelana na khumbelo ya rekhodo kha maḓuvha a 30 a u i tanganedza, nga nnḓa ha 

musi avho vhathu vha tshi ṱoḓa u ḓivhadzwa nga ha khumbelo, kana maḓuvha a 30 o engedzedzwaho sa zwo 

sumbedzwaho kha Mulayo. Ndaulo i ḓo ḓivhadza muhumbeli arali maḓuvha a 30 a u shumana na khumbelo a 

tshi tea u engedzwa.  

 

13. MBADELO  

13.1. U itela mbetshelo dzi tevhelaho dza iyi phara 13, zwine zwa sumbedza ‘muhumbeli’ a zwi kateli ‘muhumbeli 

ane a vha muṋe’ sa zwo ṱalutshedzwaho kha Mulayo sa “muhumbeli ane a khou ṱoḓa tswikelelo kha rekhodo ine 

ya vha na zwidodombedzwa zwa vhuṋe zwa onoyo muhumbeli”.  

13.2.  Muhumbeli a nga badela mbadelo dza khumbelo sa zwo tiwaho nga Muofisiri wa zwa Mafhungo. Khumbelo iyi i 

nga badelwa nga tshifhinga tsha musi hu tshi itwa khumbelo, kana muthu o tendelwaho u shumana na 

khumbelo iyo o imela Ndaulo a nga ḓivhadza muhumbeli uri a badele mbadelo dza khumbelo a sa athu u thoma 

u shumana na khumbelo iyo.  

13.3. Muhumbeli a nga tendelwa u sa badela mbadelo dza khumbelo kha Ndaulo arali: -  

13.3.1. muhumbeli a songo mala/malwa ane muholo wawe wa ṅwaha, nga murahu ha u ṱuswa ha masheleni a 

PAYE na UIF, a fhasi ha R14 712 nga ṅwaha, kana  

13.3.2. muhumbeli o mala/malwa na miholo yo ṱangana, nga murahu ha u ṱuswa ho tendelwaho ha masheleni 

a PAYE na UIF, a fhasi ha R27 192 nga ṅwaha.  

13.4. Hune khumbelo ya tswikelelo kha rekhodo dzo farwaho nga Ndaulo yo tendelwa, muhumbeli u tea u badela 

mbadelo dza tswikelelo u itela u bveledzwa hafhu ha rekhodo, na u ṱoḓiwa na u dzudzanywa ha rekhodo u itela 

u ṋetshedzwa. Ndaulo i na pfanelo dza u fara rekhodo u swika hu tshi badelwa mbadelo dza tswikelelo. Mbadelo 

dza tswikelelo dzine dza badelwa dzi wanala kha Mulayo wa Ṱhuṱhuwedzo ya Tswikelelo kha Mafhungo: 

Ndaulo: Promotion of Access to Information (27 Ṱhangule 2021), hune Ndaulo dza wanala kha webusaithi ya 

Mulanguli wa zwa Mafhungo. 

13.5.  Zwiṅwe hafhu, arali u ṱoḓa na u dzudzanya rekhodo iyo kana dzo humbelwaho zwi tshi dzhia awara dzi fhiraho 

rathi, Ndaulo i nga engedzwa kha awara kana tshipiḓa tshayo sa zwo tiwaho nga Ndaulo dza mulayo, zwine 

zwa vha ṱhoḓea kha u ṱoḓa na u dzudzanya rekhodo iyo.  

13.6. Arali Ndaulo i tshi vhona uri u ṱoḓa na u dzudzanya rekhodo dzo humbelwaho zwi ḓo dzhia awara dzi fhiraho 

rathi, Ndaulo i na pfanelo dza u humbela diphosithi ya tshararu tsha mbadelo, tshine tsha ḓo badelwa maelana 

na rekhodo yo humbelwaho nga muhumbeli. Muhumbeli a nga ita khumbelo kha Khothe Khulwane u wana 

thendelo ya u sa badela diphosithi. Arali diphosithi i tshi itwa na tswikelelo kha rekhodo yo humbelwaho zwa 

hanelwa, diphosithi i ḓo badelwa murahu kha muhumbeli.  

13.7. Mbadelo dzoṱhe dzi tea u itwa nga Electronic Funds Transfer kha Khethekanyo ya zwa Gwama ya Ndaulo kana 

u diphositha kheshe kha akhaunthu ya bannga ya Ndaulo yo ṋetshedzwaho afho fhasi.  

 Bank:       Nedbank  

 Account No:     1462001300  

 Branch Code:    146245(Corporate Client Services)  

 Branch:      Pretoria  

 Type of Account:    Current  

 Reference:      I ṋetshedzwa nga Ndaulo    

13.8. Vhuṱanzi ha mbadelo vhu rumelwa kha Mufarisamuofisiri wa zwa Mafhungo kha zwidodombedzwa zwa 

vhukwamani zwi re afho nṱha. 

 

14. TSWIKELELO KHA REKHODO  

U itela ndivho ya u tshimbidza khumbelo zwi tshi tevhedza Mulayo, zwidodombedzwa zwi re afho fhasi zwi 

katela ṱhalutshedzo ya mafhungo ane ndaulo yo fara rekhodo dzao na khethekanyo dzine dza wela nga fhasi 

hadzo. Zwidodombedzwa izwi a zwo ngo fhelela nahone zwi nga shandukiswa tshifhinga tshiṅwe na tshiṅwe. 

Rekhodo dzo sumbedzwaho afho fhasi a dzi nga, kha nyimele dzoṱhe, ṋetshedzwi kha muhumbeli ane a khou 

ita khumbelo zwi tshi tevhedza Mulayo. Nga maṅwe maipfi, rekhodo dzo farwaho nga fhasi ha mafhungo o 

fhambanaho a dzi dzuli dzi hone, u kona u swikelela kha rekhodo zwi bva kha tshivhumbeo tsha mafhungo ane 

a wanala kha rekhodo iyo. 

14.1. Rekhodo dzo farwaho nga Ndaulo, dzine dza dzula dzi hone zwi tshi tevhedza tshipiḓa 15(1)(a) tsha Mulayo: 

14.1.1. Dziṅwe rekhodo dzi dzula dzi hone hu si na ṱhoḓea ya u thoma dza humbelwa zwi tshi tevhedza maitele o 

sumbedzwaho kha Mulayo nahone dzo dodombedzwa afho fhasi. Mafhungo aya a nga ṱolwa, u dzhiiwa, u 

rengwa, kana u itwa khophi dzao (ho badelwa mbadelo dzo tiwaho dza u dzi bveledzisa) kha ofisi dza Ndaulo, 

na u dzudzanya tshifhinga tsha u lavhelesa rekhodo idzo zwi ḓo tea u itwa kha Muofisiri wa zwa Mafhungo 

kana Vhaofisiri vha zwa Mafhungo, Maṅwe mafhungo a a wanala kha webusithi ya Ndaulo kha 

www.icasa.org.za.    

(a) Mafhungo o dzheniswaho kha webusaithi ya ICASA a katela –  

• milayo maelana na khasho, vhudavhidzani, na nḓowetshumo ya poswo, 

• tsheo dzo itwaho nga Ndaulo,  

• zwiitisi zwa tsheo dzo itwaho nga Ndaulo, na 

• maṅwalo a thendara dzine dza vha hone na maṅwalo a u bida;  

(b) Zwibugwana zwa mafhungo;  

(c) Phamufulethe;  

(d) Phosiṱara;  

(e) Zwibammbiri zwa mafhungo;  

(f) Dzifomo;  

(g) Dziṅwe tshomedzo dza mbambadzo na mafhungo maelana na mishumo na tshumelo dza Ndaulo;  

(h) Khaṱhulo dza CCC;  

(i) Nzudzanyo dza Kushumele kwa Ṅwaha; 

(j) Nzudzanyo dza Maga a Kushumele; na  

(k) Mivhigo ya Ṅwaha.  

14.2. Rekhodo dzine dza nga humbelwa zwi tshi tevhedza tshipiḓa tsha 14(1) (b) (iii) tsha Mulayo  

14.2.1. Ndaulo yo fara mafhungo nga ha zwi tevhelaho na khethekanyo, dzine dza tea u humbelwa lwa tshiofisi zwi 

tshi tevhedza Mulayo.  

14.2.2. U katelwa ha mafhungo na khethekanyo a zwo ngo tea u dzhiiwa sa tsumbo ya uri rekhodo dzine dza wela 

fhasi ha mafhungo ayo na/kana khethekanyo a ḓo wanala nga fhasi ha mulayo. Zwavhuḓivhuḓi, zwiṅwe 

zwiitisi zwa u hana sa zwo sumbedzwaho kha mulayo zwi nga shumiswa kha khumbelo ya rekhodo iyo.  

14.2.3. Dzi tevhelaho ndi khethekanyo dzine khumbelo dza tshiofisi dza tea u itwa kha Ndaulo, na idzo dzine dza 

dzula dzi hone kha webusaithi ya CASA –  

Khethekanyo dza 

rekhodo  

Ṱhalutshedzo dza rekhodo  Ṱhalutshedzo dza rekhodo dzine dza 

dzula dzi hone 

Ofisi ya Mulangi 

Muhulwane   

• Mbekanyamaitele na matshimbidzele zwa 

tshiimiswa  

• U hwesa maanḓa  

• Mafhungo a elanaho na thandela  

• Mivhigo ya ṅwaha ya ICASA na 

maṅwalo o ṋetshedzwaho kha 

phalamennde  

• Nzudzanyo dza maga a kushumele 

na nzudzanyo dza kushumele kwa 

ṅwaha zwa ICASA   

 

Ofisi ya Ndaulo • Mafhungo a ndaulo ya tshiimiswa  

• Maambiwa a Komiti dza Ndaulo - AREDC, 

ITRC, HR&REMCO  

• Nzudzanyo dza kushumele kwa ṅwaha dza 

Komiti dza Khoro  

• Milayo ya kushumele kwa dzikomiti  

• Redzhisiṱara dza vho Dzhenelaho Miṱangano 

ya Komiti 

• Miano ya Redzhisiṱara dza Dzangalelo kha 

miṱangano ya Komiti 

• Tsheo dza Khoro  

• Mivhigo ya mulayo yo teaho 

Khethekanyo ya 

Thikhedzo ya 

Tshiimiswa 

• Bugu ya zwiwo  

• Redzhisiṱara ya ndaulo ya u dzhena kha 

tshiimiswa  

• Fomo ya khumbelo ya garaṱa/ u ḓiṅwalisela 

ID  

• U ṱanganedza tshikolodo tsha garaṱa kana 

khii  

• Fomo ya khumbelo ya u dzhena ofisini ya 

mulanguli  

• Redzhisiṱara ya ndaulo ya khii  

• Redzhisiṱara ya mutevhe wa ndaulo ya khii;  

• Sheduḽu ya Mushumo  

• Ṱholo ya tshomedzo dza zwidzima mulilo  

• Mbekanyamaitele dza tsireledzo 

• Maitele a ndaulo ya u dzhena kha 

tshiimiswa  

• Mbekanyamaitele ya ndaulo ya Rekhodo  

• Mbekanyamaitele ya Mulayo wa Tsireledzo 

na Mutakalo Mushumoni  

• Maitele a ndaulo ya zwigidi  

• Maitele a u dzima mulilo na u thivhela 

mulilo  

• Maitele a u khia na ndaulo  

• Nzudzanyo dza tshifhinga tsha shishi  

• Maitele a vhudavhidzani ho tsireledzeaho  

• Nzudzanyo dza kushumele nga tshifhinga 

tsha shishi  

• Maitele a Tsireledzo ya Vhashumi 

• Maṅwalo a Mafhungo nga ha Gumoṱhukhu 

ya Zwilinganyo zwa ṱsireledzo)   

• Memorandamu dza Nyanḓano na 

zwiimiswa zwa Ḽifhasi 

• Zwibammbiri zwa mafhungo 

• Tshomedzo dza Khungedzelo, 

nyanḓadzamafhungo, nyanḓadzo, 

na mbambadzo 

• Mishumo 

 

Thekhinoḽodzhi ya 

zwa Mafhungo 

• Fomo dza khumbelo ya u dzhena kha 

lufhera lwa seva  

• Maga a Kushumele kwa IT  

• Tshata ya Ndaulo ya Thandela  

• Maitele a Ndaulo ya Thandela  

• Mbekanyamaitele ya Atshithekitsha  

• Tshata ya Atshitekitsha  

• Nzudzanyo Khulwne dza Master System 

• Maṅwalo a dizaini ya sisiṱeme  

• Mbekanyamaitele dza ICT, maitele, na 

zwilinganyo  

• Rekhodo dza ṱhingo dza nga ngomu  

• Matshimbidzele nga ngomu ha Thikhedzo 

ya Mishumo ya Tshiimiswa  

• Zwilinganyo zwa Zwishumiswa 

(Atshitekitsha)   

•  

Khethekanyo ya 

zwa Gwama  

• Mbekanyamaitele dza zwa gwama  

• Rekhodo dza mbadelo kha mutevhe wa 

miholo ‘Payroll’ (zwa Gwama: 

Miholo/mbadelo’Payroll’) kha vhashumi vha 

re kha vhuimo vhuhulwane ha ndaulo u bva 

kha Mulangidzhenerala u ya nṱha  

• Migaganyagwama (zwa Gwama: 

Migaganyagwama na nzudzanyo)  

• Zwitatamennde zwa Masheleni (zwa 

Gwama: Mbalelano) nga nnḓa ha 

Zwitatamennde zwa Masheleni zwa Ṅwaha 

zwo itwaho Ṱholambalelano  

• Mivhigo ya masheleni ya kotara  

• Zwitatamennde zwa vhakolodisi na 

dziinivoisi (Zwa masheleni: Mbalelano)  

• Rekhodo dza mbadelo dza vhakolodisi (zwa 

Gwama: Mbalelano) na mbilo (Masheleni na 

Gwama)   

• Faela dza mbilo kha ndindakhombo (Zwa 

gwama: Akitshuriaḽa na ndindakhombo) 

• Mbekanyamaitele dza Ndungekanyo ya 

Nḓisedzo  

• Databeizi ya Dzikonṱiraka  

• Databeizi ya Vhaḓisedzi  

• Thendelano dza Tshiimo tsha Tshumelo, na 

dziṅwe thendelano na dzikonṱiraka   

•  

Khethekayo ya 

Vhashumi  

• Mbekanyamaitele dza Vhashumi na 

Mashumele/maitele  

• Faela dza Vhuṋe/vhashumi  

• Konṱiraka dza Vhashumi  

• Mivhigo ya REMCO na mivhigo ya 

mbambedzo dza miholo  

• Rekhodo dza CCMA na Khothe ya Vhashumi 

maelana na khanedzano dza zwa vhashumi  

•  

Khethekanyo ya 

Mbekanyamaitele, 

Ṱhoḓisiso na 

Tsenguluso  

   

• Khwesheneya dzo ḓadzwaho dzo 

ṋetshedzwaho kha ITU, CRASA na zwiṅwe 

zwiimiswa zwa dzingu na zwa ḽifhasi 

(Mivhigo ya Sekithara dza ICT)  

• Mbekanyamaitele, Ṱhoḓisiso na 

Mbekanyamaitele na Maitele a Tsenguluso   

• Mivhigo ya ndavhelelo dza sekithara 

• Mivhigo ya mbadelo dza 

Mavhengele/Mbambadzo 

• Nḓila dza u vhea mitengo 

• Maṅwalo a nyambedzano, maṅwalo 

nga ha mawanwa na maṅwalo a 

vhuimo ha vhathu 

• Ndaulo nga ha ICT na mafhungo a 

zwa poswo 

Khethekanyo ya 

Ṱholambalelano ya 

nga ngomu ha 

Tshiimiswa  

• Mivhigo ya Ṱholambalelano ya nga ngomu  

• Mbekanyamaitee na matshimbidzele a 

Ṱholambalelano ya nga ngomu  

• Manyuwaḽa wa Ṱholambalelano ya nga 

Ngomu  

• Thendelano dza Tshiimo tsha Tshumelo kha 

Ṱholambalelano dza nga Ngomu  

• Thendelano dza Nḓivhadzo nga ha 

Ṱholambalelano dza nga Ngomu  

• Khoudu ya Maitelekwao ya Ṱholambalelano 

ya nga Ngomu  

• Tshata ya Ṱholambalelano ya nga Ngomu  

•  

Khethekanyo ya 

Komiti ya zwa 

Mulayo, Khombo 

na Mbilaelo na 

Thevhedzelo  

• Mivhigo ya maga a mulayo  

• Mivhigo ya Thevhedzelo  

• Mivhigo ya PAIA  

• Mbekanyamaitele na Matshimbidzele  

• Redzhisiṱara dza nga ha Khombo  

• Mbilaelo na Mbilaelo nga ha Khetho  

• Nzudzanyo dza Ndaulo ya Zwiwo 

• Tsheo dza u fhedza dza CCC    

• Mivhigo ya u Bvisela Khagala zwa 

Masheleni  

• Milayo i kwamaho ICASA  

• Mivhigo ya Khoudu ya Vhuḓifari na 

Thevhedzelo 

Khethekanyo ya 

Ḽaisentsi na 

Thevhedzelo 

• Maitele na Matshimbidzele a zwa Ḽaisentsi    

• Nzudzanyo dza Zwirathisi zwa Khasho ya 

Therestriaḽa  

• Ndaulo 

• Khuwelelo dza u ita khumbelo  

• Khumbelo dzo anḓadzwaho   

• Nḓivhadzo dza u khethekanyulula 

nḓila/zwiṱitshi zwa zwirathisi zwa khasho  

• Zwidodombedzwa zwi elanaho na Mutengo 

wa Ḽaisentsi  

• Mbekanyamaitele, matshimbidzele, na 

maitele   

• Ndungekano ya kushumele 

• Maṅwalo a u imelelwa o 

anḓadzwaho  

• Phindulo dzo anḓadzwaho   

• Dziḽaisentsi 

• Maṅwalo nga ha Zwiitisi  

• Maṅwalo nga ha mihumbulo yo 

ṱahiswaho nga tshitshavha na 

maṅwalo o ṋetshedzwaho  

• Mivhigo ya Thevhedzelo dza 

Ḽaisentsi 

• Mitengo ya Ḽaisentsi, u vusuludza, u 

fhirisela, na tshandukiso 

• Lushaka lwa zwivhumbeo zwa 

thendelo, mithelo, databeizi ya 

zwishumiswa na mbadelo 

Khethekanyo ya 

Idzhiniariṅi na 

Thekhinoḽodzhi 

• Zwidodombedzwa nga ha mafhungo a zwa 

thekeniki na tshikalo tsha ḽaisentsi nga 

tshikalo nga eḽekiṱironiki  

• Ḽaisentsi dza Tshumelo ya Netiweke ya zwa 

Vhudavhidzani  

• Mafhungo nga ha nḓila dza ndaulo ya 

tshikhala tshi shumiswaho kha khasho na 

vhuṅwe vhudavhidzani ha radio 

• Ndaulo dzi elanaho na Tshikhala 

tsha Zwirathisi zwa Radio  

• Mivhigo ya Tshiimo tsha tshumelo  

• Nzudzanyo dza Zwirathisi zwa Radio 

dza Lushaka 

Khethekanyo ya 

Mafhungo a 

Dzingu na 

Vharengi 

• Mivhigo ya mutakalo na tsireledzo  

• Rekhodo dza khumbelo dzi dzulaho dzo no 

avhelwa  

• Rekhodo dza u rengisa na u dzhia  

• Milandu yo vhigwaho kha SAPS nga ha 

vhashumi vha siho mulayoni  

• Ḽaisentsi dzo tendelwaho nga ICASA  

• Zwidodombedzwa nga ha tshiendedzi  

• Rekhodo dza miṱangano na zwitshavha  

• Rekhodo dza vhashumisi vha zwirathisi na 

vhashumeli 

• Fomo dza Mbilaelo nga ha Manyuwaḽa  

• Burotsha na phamufuḽethe dza mafhungo 

• Ndaulo dza vharengi  

• Mivhigo ya Mafulo nga ha Vhuholefhali na 

milayo ya kushumele     

•  

 

 

15. MAFHUNGO A MUTHU/VHUṊE  

15.1.  U itela ndivho ya u tshimbidza khumbelo ya mafhungo a muthu, mafhungo a re afho fhasi a katela – (i) 

zwidodombedzwa nga ha u shumana na mafhungo a muthu nga Ndaulo, (ii) ṱhalutshedzo ya khethekanyo ya 

vhaṋe vha mafhungo na khethekanyo dza mafhungo maelana na vhaṋe vha mafhungo a muthu o farwaho nga 

Ndaulo, (iii) vhaṱanganedzi kana khethekanyo dza vhaṱanganedzi vhane vha khou ṋetshedzwa mafhungo a 

muthu, (iv) u fhiriselwa nga nnḓa ha mikano ho dzudzanywaho ha mafhungo a muthu, na (v) ṱhalutshedzo nga 

u angaredza ha ṱhaṱhuvho dza u ranga nga ha uri mafhungo o fanela u itela maga a tsireledzo ya mafhungo 

ane a tea u shumiswa nga Ndaulo u itela u vhona uri hu na tshidzumbe, tshirunzi na u wanalea ha mafhungo 

ane a khou shumiwa/tshimbidzwa.    

15.2. Zwi tshi tevhedza Mulayo wa Tsireledzo ya Mafhungo a Muthu wa vhu 4 wa 2013, muhumbeli ane maṅwe a 

mafhungo a vha awe a nga ita khumbelo kha Ndaulo u itela u khwaṱhisedza, nga mahala, arali Ndaulo i na 

mafhungo aneo nga ha muhumbeli onoyo.  

15.3.  Muhumbeli u a kona u ita khumbelo ya uri Ndaulo i ṋetshedze rekhodo kana ṱhalutshedzo nga ha mafhungo 

aneo nga ha muhumbeli, o farwaho nga Ndaulo, zwi tshi katela mafhungo nga vhuvha ha mazhendedzi/kana 

vhaṅwe vhathu, kana khethekanyo dza avho vhathu/mazhendedzi vhane vha, kana vho vhuya vha, swikelela 

mafhungo aneo.  Khumbelo iyi i tea u itwa –  

15.3.1. nga tshifhinga,   

15.3.2. nga nḓila na tshivhumbeo tshi ṱanganedzeaho,   

15.3.3. vho badela, na nga tshivhumbeo tshi ṱanganedzeaho nga u angaredza.  

15.4. Ndivho ya u shumana na mafhungo a muthu:  

15.4.1. U ṱanganedzwa ha khumbelo dza ḽaisentsi;  

15.4.2. Zwidodombedzwa zwa vhukwamani zwa muṋe wa ḽaisentsi;  

15.4.3. Maitele a u wana vha re na vhukoni;  

15.4.4. Maitele a u renga na ndaulo dza konṱiraka;   

15.4.5. Rekhodo dza vhashumi zwi tshi katela ṱhoḓea dza tshikwama tsha u notha;  

15.4.6. Khaṱhulo ya mafhungo kha Komiti ya zwa Mbilaelo na Thevhedzelo;  

15.4.7. Dziṅwe ndivho u itela u swikelela vhuḓifhinduleli ha mulayo ha Ndaulo.   

15.5. Khethekanyo dza vhaṋe vha mafhungo na mafhungo aneo:  

15.5.1. Ṱhalutshedzo dza khethekanyo dza vhaṋe vha mafhungo na mafhungo nga havho ane ra a 

kuvhanganya, u a fara na u a shuma yo sumbedzwa kha thebuḽu afho fhasi:  

Khethekanyo dza 

Vhaṋe vha Mafhungo 

Mafhungo a Muthu ane ra a kuvhanganya, u vha nao na u shuma khao 

Vhashumi na miraḓo ya 

Khoro 

• Madzina na Zwifani, Zwidodombedzwa zwa Vhukwamani, Nomboro dza ID, Mbeu, 

Lushaka, Bannga, Zwidodombedzwa zwa Banngani, Zwidodombedzwa zwa Mbuelo 

dza Vhashumi u fana na Thuso ya Dzilafho, Zwikwama zwa u Notha na zwiṅwevho, 

Tshiimo tsha Vhuholefhali,  

Vhaṋe vha ḽaisentsi • Madzina na Zwifani, Dzina ḽa Khamphani (arali zwo ralo), Dzina ḽa 

tshiimiswa/Dzangano (arali zwo tou ralo), Dzina na Tshifani zwa Muthu ane a 

kwamiwa, Zwidodombedzwa zwa Vhukwamani, Ḓiresi dza Poswo/Vhudzulo/Vhupo 

he ha Dzheniswa, Nomboro dza Id, Nomboro dza Phasipoto, Maṅwalo a u Ḓiṅwalisa 

a Khamphani, Khophi dza ID/Phasipoto/Maṅwalo a u Ḓiṅwalisa a Khamphani, 

Nomboro ya VAT ya Khamphani, Nomboro ya Muthelo ya Khamphani, Ḓiresi dza 

Imeiḽi, Mbadelo dzo badelwaho na dziinivoisi. 

Mbilaelo • Madzina na Zwifani, Nomboro dza ID, Nomboro dza Vhukwamani, Ḓiresi dza Poswo 

na dza Vhupo, Ḓiresi dza Imeiḽi, mvundu, Nomboro dza Akhaunthu dza 

Vhaṋetshedzi vha Tshumelo, Dzina ḽa Muṋetshedzi wa Tshumelo ya Netiweke, 

Nomborondaula na dza u Tevhelela dzi bvaho kha Vhaṋetshedzi vha Tshumelo, 

Zwitatamennde zwa Bannga. 

Vhaṋetshedzi vha 

Tshumelo 

• Madzina a Khamphani, Nomboro dza u Ḓiṅwalisa ha Khamphani, Madzina a 

Vhalanguli na Zwidodombedzwa zwa Vhukwamani, Nomboro dza Muthelo wa 

Mbuelo na Zwidodombedzwa zwa VAT, zwidodombedzwa zwa BEE, 

Zwidodombedzwa zwa banngani  

 

15.6. Vhaṱanganedzi vhane mafhungo a muthu a nga ṋetshedzwa khavho:  

15.6.1. Vhashumi;  

15.6.2. U Ṋetshedzwa Ḽaisentsi na Thevhedzelo;  

15.6.3. Ofisi ya Ndaulo;  

15.6.4. Tshumelo dza Thikhedzo ya Tshiimiswa;  

15.6.5. Zwa Mulayo, Khombo na CCC;  

15.6.6. Inzhiniariṅi na Thekhinoḽodzhi;  

15.6.7. Komiti dza Mbilaelo na Thevhedzelo;  

15.6.8. Ṱholambalelano ya nga ngomu ha tshiimiswa;  

15.6.9. Vhaṋetshedzi vha Tshumelo vha ICASA vhane vha khou ṱoḓa mafhungo u itela u ṋetshedza tshumelo 

yo humbelwaho;  

15.6.10. Vhalanguli, Dzikhothe, Khothe ṱhukhu na Mazhendedzi a u Kombetshedza Mulayo;  

15.6.11. Vhafaramikovhe kha tshumelo dzi ṋetshedzwaho nga tshiimiswa tshashu; 

15.6.12. Zwiimiswa zwa Muvhuso zwa Afrika Tshipembe zwo teaho; na 

15.6.13. Muṱolambalelano Muhulwane wa Afrika Tshipembe.   

15.7.  U fhiriselwa ha mafhungo a muthu seli ha mikano ho dzudzanywaho:  

15.7.1. Hu nga vha na tshifhinga tshine ICASA ya nga ṱoḓa u fhirisela mafhungo a vhuṋe kha vhaṅwe vhathu 

vhane vha vha nnḓa ha ḽa Afrika Tshipembe u itela nḓivho dzifhio na dzifhio na dziṅwe dza mulayo kha 

u shuma mafhungo ane a vha vhuḓifhinduleli havho ha mulayo.  

15.7.2. Kha nyimele dzenedzo, Ndaulo i ḓo vhona uri muṅwe na muṅwe ane a fhirisa mafhungo a muthu u 

tevhedzela mulayo, milayo i vhofhaho ya tshiimiswa kana thendelano dzi vhofhaho dzine dza ṋetshedza 

tshiimo tshi fushaho tsha tsireledzo na vhathu vhanevho u tenda u fara mafhungo a muthu nga tshiimo 

tshi fanaho tsha tsireledzo u fana na zwine zwa vhofha ndaulo nga fhasi ha POPIA. 

15.8. Ṱhalutshedzo nga u angaredza ya maga a tsireledzo ya mafhungo:  

15.8.1. Zwa zwino hu na Mbekanyamaitele ya Tsireledzo ya IT ine ya langula uri tswikelelo kha sisiṱeme i 

langulwa hani.  

15.8.2. Mbekanyamaitele dzo khwaṱhaho dza phasiwede dzine dza vha hone, dzine dza vhona uri phasiwede 

dza u dzhena kha sisiṱeme iṅwe na iṅwe dzi a shandukiswa maḓuvha a 30 maṅwe na maṅwe. Zwiṅwe 

hafhu, arali phasiwede ya u dzhena kha sisiṱeme iṅwe na iṅwe ya dzheniswa i si yone lwa vhuya lwa 

ita luraru, akhaunthu ya mushumisi i ḓo valiwa.  

15.8.3. Pfanelo dza u dzhena kha sisiṱeme khulwane dzi itwa ṱholambalelano nga kotara u itela u vhona uri 

vhathu vha na thendelo yo teaho ine ya shumiswa kha u shuma mishumo yavho.  

15.8.4. Ri dzhia maga o teaho na a ṱanganedzeaho a thekhenikhaḽa a tshiimiswa u itela u thivhela u dzhena 

hu si na thendelo, ndozwo ya, tshinyalelo kha, kana u tshinyadzwa ha mafhungo zwi songo tendelwa. 

15.8.5. Ri dzulela u khwaṱhisedza uri tsireledzo yavhuḓi i khou shumiswa nga nḓila yo khwaṱhaho na u vhona 

uri zwi dzulela u shandukiswa/khwiniswa. 

 

16. TSHUMELO DZINE DZA VHA HONE  

Tshivhumbeo tsha tshumelo  

16.1. Ndaulo i ṋetshedza tshumelo zwi tshi tevhedza vhuḓifhinduleli hayo ha mulayo vhune ha katela –  

16.1.1. U ṋetshedza, u vusuludza, u khwinisa, u fhirisela na u humisela murahu ḽaisentsi;  

16.1.2. U bveledza, u ṱola, na u kombetshedza u tevhedzelwa ha milayo na ndaulo dza ḽaisentsi;  

16.1.3. Nga nḓivhadzo yo tou ṅwalwaho, u ṋea ndaela muṋe wa ḽaisentsi zwi tshi tevhedza milayo yo teaho ya 

u bveledza kana u ṋetshedzwa kha Ndaulo, nga tshifhinga na kha vhupo ho sumbedzwaho kha 

nḓivhadzo, maṅwalo maṅwe na maṅwe na mafhungo o sumbedzwaho kha nḓivhadzo iyo na zwi elanaho 

na mafhungo maṅwe na maṅwe maelana na mushumo kana u vhofhea zwi hweswaho muṋe wa ḽaisentsi 

nga mulayo wo teaho;  

16.1.4. U ita ṱhoḓisiso kha mafhungo oṱhe a kwamaho khasho, thengiselano dza eḽekiṱironiki, sekithara dza 

poswo na vhudavhidzani ha eḽekiṱironiki u itela u shumisa maanḓa ayo na u shuma mishumo yayo;  

16.1.5. U vhumba ndaulo nga mafhungo ane a tshimbilelana na ndivho dza mulayo wo teaho;  

16.1.6. U ṱola zwishumiswa zwa vhudavhidzani ha eḽekiṱironiki zwi shumiswaho kha vhudavhidzani ha zwa 

eḽekiṱironiki;  

16.1.7. U ita ṱhoḓisiso nga ha mafhungo maṅwe na maṅwe ane a vha nga fhasi havho;  

16.1.8. U ṱoḓisisa na u ṋea khathulo kha mbilaelo dzo ṋetshedzwaho kha Ndaulo zwi tshi tevhedza milayo yo 

teaho na mikano ya ḽaisentsi;   

16.1.9. U shumisa maanḓa na u shuma mishumo ya Ndaulo zwi tshi tevhedza milayo yo teaho.  

Vha wana hani tshumelo idzi  

16.2. Tshumelo dzi nga wanala nahone muthu muṅwe na muṅwe ane a vha na dzangalelo, hu nga vha muraḓo wa 

tshitshavha, uyo ane a ṱoḓa ḽaisentsi, dzangano kana tshiimiswa zwi tshi bva kha mafhungo ane a khou ṱoḓiwa, 

nahone fhedzi arali mafhungo ane a khou ṱoḓiwa a so ngo ṋetshedzwa na u dzhiiwa a a tshidzumbe nga Ndaulo 

zwi tshi tevhedza tshipiḓa tsha 4D tsha Mulayo wa ICASA, nga nḓila dzi tevhelaho:  

16.2.1. U ṋetshedza khumbelo u itela mishumo miṅwe na miṅwe i langulwaho nga Ndaulo;  

16.2.2. U vha tshipiḓa tsha nyambedzano tshitshavhani na u ṋetshedza mihumbulo yo ṱahiswaho yo tou 

ṅwalwaho musi vho no ṋetshedzwa nḓivhadzo iyo;  

16.2.3. U ṋetshedza mbilaelo kha Ndaulo kana CCC.   

16.3.  Mafhungo manzhi nga ha Ndaulo na tshumelo dzine dza vha hone zwi nga swikelelwa nga nḓila i tevhelaho:  

16.3.1. U dzhena kha webusaithi ya Ndaulo kha www.icasa.org.za; 

16.3.2. U dalela ḽaiburari ya Ndaulo ofisini khulwane kha:  

Eco-Point Office Park  

350 Witch-Hazel Avenue  

Eco Park, Centurion 

0169; kana 

16.3.3. U tou kwamana na Ndaulo nga luṱingo kha +(12) 568 3000.  

16.4. Nzudzanyo dza u tendela u dzhenelela ha tshitshavha kha u shuma mishumo ya Ndaulo: 

16.4.1. Ndaulo i tevhedzela maitele a si na tshidzumbe na a u kwamana na vhathu zwi tshi tevhedza ndaela 

dzo sumbedzwaho kha Gazethe ya Muvhuso. 

   

17. THANDULULO DZA U HANELA KHUMBELO YA MAFHUNGO  

17.1. Ndaulo a i na maitele a khumbelo ya khaṱhululo ya nga ngomu. Sa zwenezwo, tsheo ine ya itwa nga Muofisiri 

wa zwa Mafhungo i ima yo ralo, vhahumbeli vha ḓo tea u shumisa thandululo dza nga nnḓa ha tshiimiswa arali 

khumbelo ya mafhungo yo hanelwa, na muhumbeli a songo fushea nga phindulo yo ṋetshedzwaho nga Muofisiri 

wa zwa Mafhungo.  

17.2. Hune khumbelo yo hanelwa, muhumbeli a re na mbilaelo a nga ṋetshedza mbilaelo kha Mulanguli wa zwa 

Mafhungo, kana a ita khumbelo kha Khothe Khulwane kha maḓuvha a 180 nga murahu ha u ḓivhadzwa nga ha 

u hanelwa ha khumbelo, u itela u wana ndaela ya u kombetshedza uri rekhodo yo kana dzo humbelwaho dzi 

ṋetshedzwe kha muhumbeli kana iṅwe ndaela yo teaho. Ngauralo, na muṅwe a songo fusheaho nga tsheo ya 

Muofisiri wa zwa Mafhungo u tendela khumbelo ya mafhungo, a nga ita khumbelo kha Khothe Khulwane u wana 

thandululo kha maḓuvha a 180 nga murahu ha u ḓivhadzwa nga ha tsheo.  

17.3. Khothe i ḓo tshea arali rekhodo i tshi tea u ṋetshedzwa kana hai.  

17.4. Muhumbeli (kana zhendedzi, ho teaho), nṱha ha izwo, a nga dovha a ṱoḓa thandululo kha khothe iṅwe na iṅwe 

i shumanaho na zwenezwo maelana na tsheo dza Muofisiri wa zwa Mafhungo –  

17.4.1. nga ha mbadelo dzi ṱoḓeaho; na/kana  

17.4.2. u engedzedzwa ha tshifhinga tshine mafhungo a ḓo ṋetshedzwa ngatsho.  

17.5. Maitele oṱhe a mulayo a tea u ṋetshedzwa kha ofisi ya Mulanguli muhulwane wa zwa: Mulayo, Khombo na CCC.  

 

18. U KHWINISWA HA MANYUWAḼA  

Manyuwaḽa uyu u ḓo khwiniswa nga ṅwaha nga ṅwaha kana arali zwi zwa ndeme.  

  

19. U WANALEA HA MANYUWAḼA  

19.1. Manyuwaḽa u ḓo wanala kha vhupo vhu tevhelaho –   

19.1.1. Webusaithi ya Ndaulo; na  

19.1.2. Ḽaiburari ya Ndaulo nga tshifhinga tsha mushumo.  

19.2. Manyuwaḽa uyu u ḓo dovha wa wanala nga muthu muṅwe na muṅwe o thoma a ita khumbelo, na nga murahu 

ha musi o badela masheleni o teaho.  

 
 


